
				এই পাতাটির মুদ্রণ সংশোধন করা প্রয়োজন। 
○○も*
ইলিয়ড ।
ব্যাপিয়া বিস্তৃত ভূমি, ভীম আস্ফালনে, ধায় দ্রুতগতি, ট্রয়-প্রাকারের পানে । বাহিরে হেক্টর একা ; অদৃষ্ট-বন্ধনে বদ্ধ বীরবর রহে স্কিয়ার তোরণে ; এখনো বাসনা তার, স্বদেশ-কারণ, যুঝিবারে শক্রসনে করি’ প্রাণপণ ।
একিলিস পানে এবে এপলো ফিরিল, (সে প্রদীপ্ত দিব্যদেহ প্রকাশ পাইল) ; কি দেখিছ (কহে দেব) পিলুস-নন্দন । তুচ্ছ নর অমরের তুল্য কি কখন ? অমরে চিনিতে পার কি শক্তি তোমার, অপরূপ চমৎকার লীলা দেবতার । ট্রয়-সেনা পরাজয়ে কি তব মঙ্গল ? ভূত বর্ত্তমান শ্রম সকলি বিফল । নিরাপদে যোধকুল পশেছে নগরে, ক্ষিপ্ত তুমি আক্রমিছ অমর অমরে ।
কহে ক্রোধে বীর, পক্ষপাতী দিবাকর ! বঞ্চিলে এরূপে মোরে বিজিত সমর : ইলিয়নে কত অল্প পশিত তা হ’লে ! কত অরি এতক্ষণে লুষ্টিত ভূতলে । দেব তুমি, প্রবঞ্চনা করি স্বরোচিত, শুরখ্যাতি-লাভে মোরে করিলে বঞ্চিত । তুচ্ছ যশঃ, হায় । যবে অমর পূজিত, ধনশ্বর হীন মানবে করে প্রলোভিত !
অতঃপর রোষে বীর ঘোর আস্ফালনে, দীর্ঘ পাদক্ষেপে ছুটে নগরের পানে ;

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৩৭টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

